
GOUVÈNÈ CUOMO AK SENATÈ AMERIKEN SCHUMER ANONSE TÈS ETA SOU 

PWI YO NAN PANACH NORTHROP GRUMMAN 
 

Tès yo ap plis evalye nati kontaminasyon Panach Northrop Grumman  
 

Distri Dlo Massapequa ap gen pèmisyon pou l fè analiz separe 
 
 
Gouvènè Andrew M. Cuomo ak Senatè Ameriken Charles E. Schumer jodia te anonse 
ke Eta New York ap fè tès pou plis analize nati panach Northrop Grumman nan 
Massapequa. Anplis, eta te mande ke Northrop Grumman ak U.S. Navy ouvè aksè pou 
kontwole pwi a nan fason pou jwenn echantiyon ke eta pral analize ananm avèk Distri 
Dlo Massapequa.  
 
“Te gen twòp kesyon sou limit kontaminasyon ke panach sa te koze e rezidan yo fwistre 
akoz de mank repons bò kote Navy ak Northrop Grumman,” Gouvènè Cuomo te 
deklare. “Yo gen rezon e jodia, avèk Senatè Schumer, nap entèveni pou nou fè pwòp 
tès pa nou, ansanm avèk pou pèmèt otorite lokal yo antreprann analiz endepandan yo. 
Aksyon sa ap pèmèt nou devlope yon plan daksyon pou asire ke sante ak sekirite 
kominote sa pwoteje.”  
 
“Eta New ap avanse rapidman pou mande tès pwi ak aksè nan enfòmasyon enpòtan 
sou nenpòt posib kontaminasyon se senpleman sa doktè a te mande pou rezidan ki 
enkyete yo nan Massapequa, Bethpage ak South Farmingdale,” Senatè Charles E. 
Schumer te deklare. “Konpliman a Gouvènè Cuomo ansanm avèk DEC paske yo te 
kanpe epi bay kalite enfòmasyon reyèl ansanm avèk aksè a tès pwi ke Navy ak 
Northrop Grumman te monopolize distri dlo a. Map travay avèk Gouvènè a, Manm 
asanble Saladino ansanm avèk distri dlo yo pou kenbe Navy -ak- pye Grumman nan 
dife lè li kesyon pou siveye aktivman epi remedye panach toksik sa ki menase dlo potab 
pou anpil moun Long Island.” 
 
Depatman Konsèvasyon Anviwonman Eta New York ap jwenn echantiyon dlo pwi anbatè 
ki te enstale epi antreteni pa Northrop Grumman ak U.S. Navy pou pèfòme yon analiz 
spesifik izotòp (CSIA) echantiyon dlo nan panach Grumman lan. CSIA relativman nouvo 
e li se yon analiz ki otman spesyalize sou konpozisyon izotopik yon pwodui chimik.  
 
Depatman Konsèvasyon Anviwonman ap kolekte epi analize echantiyon ki soti nan 
kontwòl sis pwi priyorite. Anplis, Distri Dlo Massapequa ap gen opòtinite pou analize 
echantiyon an, kidonk li ka fè pwòp ananliz li. Tès Eta ap elaji jan li jistifye e yap pataje 

rezilta yo avèk distri dlo a lè yo vin disponib.  
 
Komisè pa Entèrim Depatman Konsèvasyon Anviwonman Eta New York Basil 
Seggos te deklare, “Analiz dènye kri DEC sou panach Grumman nan ap pèmèt nou pi 
byen konprann epi adrese nati kontaminasyon an. Nan lavni, Northrop Grumman ak 
Navy bezwen egalman pou l transparan epi rapidman pataje nenpòt enfòmasyon ke 
distri dlo a mande.”  
 
Panach Grumman nan se yon kilomèt laj ak twa kilomèt long, li etann nan pwofondè ki 
depase 600 pye e li degaje apati etablisman orijinal Grumman nan ki 635-kawotè. 
Panach la afekte sèten pwi apwovizyonman dlo nan Konte Nassau, sa ki te ekipe avèk 
sistèm tretman. Aktyèlman, pwi distri dlo potab Massapequa pa afekte pa panach la. 
Anplis, santinèl pwi yo ki lokalize nan nò pwi distri dlo a poko detekte kontaminasyon.  
 
Depatman Konsèvasyon Anviwonman te travay san relach avèk Navy ak Northrop 
Grumman pou adrese kontaminasyon nan ansyen etablisman Grumman/Navy lè yo 
devlope elaborasyon kontra egzekitwa pou adrese panach la. Konfòmeman a kontra yo, 
Navy a aktivman ap siveye epi travay pou remedye pwen cho yo nan panach la.  
 
Depite Joseph Saladino te deklare, “Mwen apresye grandman efò Gouvènè Cuomo 
nan non kominote nou yo. Motivasyon l pou asire ke distri dlo nou an resevwa 
echantiyon sa yo ansanm avèk enfòmasyon yo bezwen se yon gwo etap nan bon 
direksyon an. Mwen tap travay sou kesyon sa pandan plizyè ane epi konprann ke li 
benefik pou travay avèk Gouvènè Cuomo, Senatè Ameriken Schumer ansanm avèk 
tout otorite yo nan fason pou pwoteje resous esansyèl lavi ki se dlo potab nou an. Gen 
yon kantite limite dlo pwòp nan akwifè nou an e nou pap kite kontaminasyon an 
kontinye. Finalman pi bon rezilta final la se konfinman idwolik konplè ak remedyasyon 
panach sa yo ak yon garanti ke pati responsab yo, men se pa kontribyab yo kap peye 
pou netwayaj sa. Sa se bon nouvèl ki montre ke nap avanse pipre nan direksyon pou yo 
netwaye panach la responsableman, etikman ak konplètman.” 
 
Egzekitif Konte Nassau Ed Mangano te deklare, “Yo te kenbe piblik la nan fènwa 
osijè panach Northrop Grumman pandan twò lontan. Li lè pou nou jwenn repons sou 
kontaminasyon anviwonmantal sa ak sa ki bezwen fèt pou pwoteje sante ak sekirite 
rezidan nou yo. Gouvènè Cuomo ak Senatè Schumer te kanpe pou asire ke sa rive, e 
mwen fyè paske mwen wè yap lite ansanm avèk nou pou pwoteje kominote Nassau yo.” 
 
Sipè-entandan Distri Dlo Massapequa Stanley Carey te deklare, “Mwen remèsye 
Gouvènè Cuomo ansanm avèk DEC paske yo te ba nou aksè a echantiyon ki soti nan 
pwi siveyans panach yo. Nap rete tann pou n kontinye travay avèk Eta New York pou 
pwoteje dlo pwi Massapequa.”  

